
ޔު.އެސް. ޑިޕާޓްމަންޓް އޮފް ސްޓޭޓްގެ ފަރާތުން، އެމެރިކާގައި އަދި އެހެން ގައުމުތަކުގައިވާ މުސްލިމުންނަށް ބާއްޖަވެރި ރޯދަ މަހަކަށް އެދި، ހެޔޮ އެދުންތައް އަޅުގަނޑު ފޮނުވަން.

ގިނަ މުސްލިމުންނަށް މިމަހަކީ ނަފްސު ހޭލައްވާލުމާއި، ހެޔޮކަން އިސްކޮށް، އުދަނގޫތަކުން އަވަހަށް އަރައިގަތުމަށާއި، ތިމާއަށް ވުރެ ދަތި އުދަނގުލުގައި އުޅޭ ފަރާތްތަކަށް އަޅާލުމާއި، ސިންދިފާތު މުޖުތަމައުތަކުގެ ތެރޭގައި އޮންނަ އެއްބައިވަންތަކަން އިތުރުކުރުމަށް އަމާޒުކުރަން ޖެހޭ މަހެކެވެ.

މިދިޔަ މަހުގެ ތެރޭގައި ފޮތްތަކުގެ އަހުލުވެރިންގެ ތެރޭގައި ހިމެނޭ ތިން ދީނުގެ މީހުން އަޅުކަންކުރާ ތަންތަނަށް ހަމަލާތަކެއް ވަނީ ދީފައެވެ. އަދި ދުނިޔޭގެ އެކި ކަންކޮޅުތަކުގައި ވެސް، މިނިވަންކަމާއެކު އެމީހަކު އިހްތިޔާރު ކުރާ ދީނަކަށް އުޅުމަށް ބޮޑެތި ގޮންޖެހުންތަކެއް އެބަހުއްޓެވެ. މިފަދަ ހަމަލާތައް ދޭ ފަރާތްތަކުން އުފައްދާ ރުޅިވެރިކަމާއި ނަފުރަތު ފަހަނައަޅާ ދިއުމަށްޓަކާ ސަރުކާރުތަކާއި ރައްޔިތުން ގުޅިގެން ހުރިހާ އެންމެންނަށް ދީނީ މިނިވަންކަން ހޯދައިދިނުމަށް މަސައްކަތްކުރަން ޖެހެ އެވެ. ރޯދަ މަހަކީ ހުރިހާ ދީންތަކެއްގެ މީހުންނަށް ވެސް އެކަކު އަނެކަކަށް ހިއްސާކުރާ އޯގާތެރިކަމާއި، އިހްތިރާމް އަދި އަޅާލުން ރަމްޒުކޮށްދޭ މަހެކެވެ. ކޮންމެ ދުވަހެއްގެ އިރު އޮއްސުމުން، އެކީގައި ރޯދަ ވީއްލުމުން މުޖުތަމައުގެ ގުޅުންތައް ބަދަހިވެ، މުޖުތަމައު އަށް ހިދުމަތްކުރުމުގެ މުހިއްމުކަން އާލާވެގެންދެ އެވެ. މި ރޫހުގައި، ކޮންމެ ދީނެއްގެ މީހެއް ނަމަވެސް، އަޅުގަނޑުމެން އެންމެން ދޭދޭ ފަރުދުންގެ ދެމެދުގައި އެކަކު އަނެކަކަށް އޮތް ޒިންމާތައް ހަނދާނަށް ގެންނަމުން، އެމީހަކަށް ވެވުނު އެންމެ ރަނގަޅު މީހާއަށް ވުމަށް ގަދައަޅާ މަސައްކަތްކުރަންވީ އެވެ.

ދުނިޔޭގެ އެކި ކަންކޮޅުތަކުގައި، އަޅުގަނޑުމެންގެ ގިނަ އެމްބަސީތަކަކާއި ކޮންސިއުލޭޓްތަކަކުން ރޯދަ ވީއްލުމުގެ ރިސެޕްޝަންތައް ބާއްވައެވެ. މީގެން އަޅުގަނޑުމެންގެ ޑިޕްލޮމެސީގެ މުހިއްމު އަސާސެއް ދައްކުވައިދިނުމުގެ އިތުރުން، ދީނީ މިނިވަންކަމާއި، ދީނީ މައިނޯރިޓީތަކަށް އޮންނަ އިހްތިރާމާއި، އެމުޖުތަމައުތަކުގެ ބައިވެރިވުން އިތުރުކުރުމަށް އަދި ސުލްހައަށް ކުރެވޭ މަސައްކަތްތަކަށް އޮތް އަޒުމް ދައްކުވައިދެ އެވެ.

